
Почитувани колеги,
Ми претставува особено задоволство што можам денес пред вас да зборувам за една многу чувствителна и во исто време многу значајна тема, а тоа е либерализацијата на визниот режим за граѓаните на Република Македонија, а јас повеќе би сакала да зборувам за укинување на визниот режим за граѓаните на Република Македонија.  

Имено, Република Македонија стана земја кандидат во 2005 година, меѓутоа за жал, оtтогаш се уште немаме напредок во смислa на добивање на датум за преговори и реализирање на она што ние би сакале да го постигнеме, а тоа е укинување на визниот режим на сите нивоа и овозможување на тој начин нормална комуникација на  граѓаните на Република Македонија со граѓаните на Европската унија. Строгиот визен режим ги затвори граѓаните на Република Македонија во гето, а ние се наоѓаме во ситуација кога во 21 век кога мобилноста на младите, особено во функција на образовниот развој и нивна европеизација е попречена токму заради тоа што се соочени со строгиот визен режим на Европската унија. Младите не се во можност слободно да комуницираат со младите од земјите членки на Европската унија и на таков начин немаат можност, или имаат ретка можност да посетат некоја од земјите членки на ЕУ, да се дружат со младите од ЕУ, да почувствуваат како функционира системот во земјите членки на ЕУ, да имаат можност да се едуцираат во дел од образовните институции во земјите членки на ЕУ и едноставно да ги разменуваат своите искуства, не само во сферата на образованието, туку и во делот на секојдневниот живот со своите млади колеги од ЕУ.
Слободниот проток на граѓаните од сите сфери, со цел за побрз економски развој и подобра соработка со бизнис секторот, на интелектуалците, новинарите, студентите, експертите и на сите drugи кои имаат интерес да соработуваат со граѓаните на Република Македонија и уште повеќе, не само за граѓани на Република Македонија коишто имаат потреба од каква bilo соработка со нивните европски сограѓани, тука зборуваме за попреченост за слободно движење на граѓаните од Македонија, во смисла на туристички патувања и запознавање на земјите на ЕУ, едноставно попречување на правото на граѓаните на РМ да бидат дел од Европа во секој момент.

Во контактите со нашите колеги и drugitе меѓународни претставници, обично досега сме добивале објаснување околу стравувањето за тоа што би можело да претставува укинувањето на визниот режим и јас би можела да ги сведам на два аргумента коишто ни биле презентирани: едниот е стравот од миграција и вториот е стравот од злоупотреба на безвизниот режим од страна на криминалните структури. Меѓутоа, ние не можеме да се согласиме со ниту едно од нив: стравот од миграција заради тоа што Република Македонија е два милиони жители, што е еднакво на еден кварт во европските градови и под хипотетичка претпоставка сите жители на РМ да се иселат во некои од земјите членки на ЕУ, тоа реално нема да се почувствува. Вториот страв од злоупотреба на безвизниот режим од страна на криминалните структури, би сакала да го поткрепам со факот дека и досега криминалните структури немаа проблем со визите. Криминалните структури имаат многу добри конекции во регионот и пошироко, многу добро се поврзани меѓу себе, меѓутоа нивното однесување и начинот на којшто преку визниот режим државите сакаат да го спречат нивното движење во Европската унија, оди на грбот на обичните граѓани: на студентите, на новинарите, на возачите, на бизнисмените, кои реално го чувствуваат при барањето за вадење визи за земјата во која треба да патуваат. А да не зборувам за студентите кои имаат потреба да соработуваат со европските колеги и имаат потреба од знаење, емпириско стекнување на искуства во образовните и научните институции надвор од Република Македонија. Такви примери има многу, дури се случува во многу случаи кај студенти кои студираат надвор од земјата, да задоцнат во некои рокови, само заради тоа што има проблеми во издавањето на визите и исполнување на сите оние услови потребни за издавање на виза. 
Би сакала да кажам дека, иако со голема благодарност и големо олеснување го дочекавме олеснувањето на визниот режим, генерална оцена е дека освен за новинарите, drugite категории граѓани добиваа виза полесно пред отколку по vleguvaње на сила на Спогодбата. За жал, и наша и на македонските граѓани, има огромен број на примери кога ова се покажува како точно и кoга жалбите до нас како пратеници и меѓународните претставници, дека македонските граѓани не го почувствуваа многу олеснувањето на визниот режим кој со толкаво нетрпение го очекувавме. Ова особено важи за возачите на товарни возила, а за ова е подготвена документација што е веќе доставена и се надевам дека ќе биде земена предвид од страна на Европската комисија, која врши редовна контрола на работењето на конзулатите на земјите членки од ЕУ и се надевам дека таквата реакција ќе дојде колку е можно побрзо, имајќи го предвид факот дека немаме некаков поконкретен резултат во таа насока.    

Во однос на барањата од Патоказот што Република Македонија треба да го обезбеди за визна либерализација, напоравен е сеопфатен преглед на активностиte и околу техничките детали за се она што е направено не би сакала да говорам, бидејќи вие веќе ги имате подеталните информации и тие се дел од Извештајот на ЕК. На крајот, сакам да укажам дека како држава сmе свесни дека остануваат уште многу работи што треба да ги направиме за целосно исполнување на критериумите од Патоказот и свесни сме дека и со исполнување на овие критериуми не значи дека сме ја завршиле работата и дека нема понатаму да работиме на унапредување на се она што би значело намалување на  злоупотребите при укинување на визниот режим и практично напредување во сите оние сфери што Република Македонија треба да го направи за да стане дел од Европската унија.
Не радува фактот дека напредокот што овие години е направен, е признат и во Европскиот извештај како постигнат напредок во барањата за визна либерализација предвидени во Патоказот и сакам да vе уверам дека и покрај тоа што сум од опозицијата, како партија даваме целосна поддршка на сите проекти што се од интерес zа граѓаните на Република Македонија. Ова едно од тие прашања и сметаме дека граѓаните на Република Mакедонија очекуваат од сите нас заедно да го добиеме она што и ние сметаме дека граѓаните на Република Македонија го заслужуваат, а тоа е укинување на визите за граѓаните на Република Македонија.

